Ажлын хорооны 9-р хурал
· Товчлол 
	Хугацаа
	2013-09-10 ~ 2013-09-13

	Хаана
	БНСУ > Жолланам мужийн Ёнам зочид буудал

	Зохион байгуулагч
	Жолланам муж

	Оролцог
	5 улсын 25 орон нутаг, холбогдох байгууллага

	
	Хятад(4)
	Хэйлонжан муж, Шаньдун муж, Ниншя Хуйн ӨЗО, Хубэй муж

	
	Япон(3)
	Тояама муж, Хёго муж, Шиманэ муж 

	
	Солонгос(11)
	Пусан хот, Дэгү хот, Гуанжү хот, Сэжун хот, Кёнгимуж, Чүнчонбүг муж, Чүнчоннам муж, Жолланам муж, Кёнсанбүг муж, Кёнсаннам муж, Жэжү муж 

	
	Монгол(5)
	Өвөрхангай аймаг, Сэлэнгэ аймаг, Орхон аймаг, Баянхонгор аймаг, Өмнөговь аймаг  

	
	Орос(1)
	Пусан дахь ОХУ-ын ерөнхий консулын газар 


· агуулга
	▷2012 онд зохиогдсон NEAR Холбооны 9-р бүгд хурлын тайлан
▷NEAR Холбооны Хэрэг эрхлэх газар болон хороодын үйл ажиллагааны тайлан
▷NEAR Холбооны цаашдын зорилтыг гаргахын тулд явуулсан судалгааны тайлан
▷Орон нутгуудын илтгэл
▷Илтгэл, хэлэлцүүлэг
▷Хурлын дүгнэлт, аялал



· Хурлын үр дүн, дүгнэлт
ЗХАБНЗЗХ-ны ажлын хорооны 9-р хурлын үр дүн
ЗХАБНЗЗХ-ны ажлын хорооны 9-р хурал 2013 оны 9 сарын 11-ний өдөр БНСУ-ын Жолланам мужийн Ёнам сумд болж өнгөрлөө. Хуралд 5 орны 25 орон нутгийн 60 төлөөлөгч оролцов.
Хурал нээлтийн ажиллагаагаар эхэлж дараагаар нь 2012 оны 9-р Бүгд хурлын тайлан, Холбооны Хэрэг эрхлэх газрын үйл ажиллагааны тайлан, салбар 8 хорооны тайланг тавив. Мөн Хубэй муж, Ниншя Хуйн ӨЗО-оос Холбооны үйл ажиллагаатай холбоотой арга замын талаар санал тавьсан. Холбооны Хэрэг эрхлэх газраас Холбооны урт хугацааны зорилтыг гаргахын тулд явуулсан судалгааны талаар тайлагнасан.

Түүнчлэн 2016 онд 11-р Бүгд хурал зохиох санал болон салбар хороог шинээр байгуулах, хорооны нэрийг өөрчлөх, Холбооны үндсэн дүрэмд өөрчлөлт оруулах зэрэг санал тавигдаж хэлэлцүүлэг өрнүүлсэн. 

Ажлын хорооны хуралд тавьсан гол санал, Бүгд хуралд дэвшүүлэх асуудлын талаар хэлэлцсэн зүйлийг дор дурдав. 

Санал хэлэлцүүлэг

(1) Хятад улсын Хубэй мужаас санал болгосон “Холбооын харилцаа хамтын ажиллагааг өргөжүүлэх арга зам”-тай холбогдуулан орон нутгийн захиргаа голчилсон хамтын ажиллагаанаас илүүтэй орон нутгийн ИТХ, эдийн засаг, худалдааны салбарын ард иргэдийн байгууллага, хувийн хэвшлийг хүртэл хамарсан үйл ажиллагааг явуулж гишүүн орон нутаг хооронд найрамдалт харилцаа тогтоох ба энэ талаарх ажлыг Холбооны Хэрэг эрхлэх газраас удирдан чиглүүлж төрөл бүрийн аргаар сурталчлан таниулах, мэдээлэл солилцох харилцааг бэхжүүлэх тухай саналыг гишүүн орон нутгууд идэвхтэй дэмжиж орон нутгийн ИТХ зэргийг хамарсан харилцаа хамтын ажиллагааг өргөн цар хүрээтэй явуулах нөгөөтэйгүүр орон нутгийн засаг захиргааны жижиг нэгж/хот, сум гм/ хооронд харилцаа хамтын ажиллагааг явуулахад идэвхтэй дэмжихээр тохиролцсон.

(2) Ниншя Хуйн ӨЗО-оос санал болгосон Холбооны харилцаа хамтын ажиллагааг бэхжүүлэх арга буюу Холбооны Хэрэг эрхлэх газраар дамжуулан Бүгд хурал зэрэг арга хэмжээ болох үеэр гишүүн орон нутаг хооронд хамтын ажиллагаа тогтоох гэрээ байгуулах боломж олгох, гишүүн орон нутгуудад зохиогдох томхон арга хэмжээнд идэвхтэй оролцож, өөрсдийн орон нутгаа сурталчилах нөхцлийг бүрдүүлэх тухайд хурлын төлөөлөгчид хүлээн зөвшөөрч орон нутаг бүр хүн хүч, санхүүгийн нөхцөл байдлаас шалтгаалан арга хэмжээнд идэвхтэй өргөн оролцоход их бага бэрхшээл буй ч үүнийг хэрэгжүүлэхээр болсон бөгөөд Холбооны Хэрэг эрхлэх газрын зүгээс ч дэмжих тогтолцоог системтэй явуулж, сурталчилан таниулах нөхцлийг бүрдүүлэхээр болов.
□ Судалгааны тайлан

Холбооны Хэрэг эрхлэх газраас тус Холбоо байгуулагдсаны 25 жилийн ойг угтаж урт хугацааны зорилт (NEAR‘s New Vision 2020)-ыг гаргахын тулд 2012 онд БНСУ-ын Кёнбүгийн их сургуулийн Ази судлалын институтэд хандаж судалгаа хийлгэсэн бөгөөд судалгаанаас гарсан дүгнэлт саналын агуулгыг Ажлын хорооны хуралд товчхон тайлагнасан.

Саналын гол агуулга

(1) Холбооны удирдлага менежментийн тогтолцоог дахин шинэчлэх, байнгын тэргүүлэгч товчоо (Presidium, Bureau) бүрдүүлж, тэргүүлэгч, ерөнхий нарийн бичгийн даргын үүргийг бэхжүүлэх, мэргэжлийн баг болон зөвлөх алба байгуулах, хороодыг салбар бүрээр нэгтгэх гм

(2) Хэрэг эрхлэх газрын чадавхийг бэхжүүлж боловсон хүчин, мэргэшсэн мэргэжилтнээр хангах, улс бүрээр салбар газар байгуулах, байнгын мэргэжилтний тоог нэмэх гм

(3) Санхүүгийн зардлын асуудлыг шийдэхийн тулд гишүүний хураамжийг үе шаттайгаар нэвтрүүлэх аргыг санал болгосон.

(4) Холбооны шинэ төсөл, үйл ажиллагаа явуулах талаар арга замыг санал болгосон. 

Хуралд оролцогчид урт хугацаанд гишүүний хураамж гэх мэт санхүүгийн асуудлыг дахин судлах тухайд хэлэлцэх хэрэгтэй гэсэн ба Холбооны хэрэг эрхлэх газраас нийт гишүүн орон нутагт судалгааны тайлангийн товчлолыг англи хэлээр хүргэж танилцуулах, дараагаар нь засч өөрчлөх бол эцсийн байдлаар боловсруулан Бүгд хуралд тайлагнаж хэлэлцүүлэн шийдвэрлүүлэхээр болов.

□ Бүгд хурлаар шийдвэрлүүлэх санал

1. Тус холбоо байгуулагдсаны 20 жил тохиох 2016 онд болох 11-р Бүгд хурлыг ОХУ-ын   Забайкаль хязгаар ба Иркутск муж, Монгол улсын Өвөрхангай аймгаас зохион явуулах санал тавьсан. Урьд нь тухайн улсад Бүгд хурал зохиож байсан эсэх, хурал болох газрын зам тээврийн нөхцөл, эдийн засгийн хувьд хүлээн авах чадвар зэргийг уялдуулан авч хэлэлцсэн бөгөөд тухайн орнуудын нөхцөл байдал зэргийг харгалзан ОХУ-ын 1 орон нутгийг Монгол улсын Өвөрхангай аймгийн хамт Бүгд хуралд санал дэвшүүлэхээр шийдвэрлэв.
Гагцхүү, Өвөрхангай аймгаас Бүгд хурал зохиох боломжгүй болсон тохиолдолд Оросын 2 орон нутгийн саналыг Бүгд хуралд дэвшүүлнэ.

2. Холбооны үндсэн дүрэмд өөрчлөлт оруулах буюу ажлын хорооны хурал зохиох

 хугацааны мөчлөг, Хэрэг эрхлэх газрыг удаан хугацаанд үргэлжлүүлэн байршуулах тухай асуудалтай холбогдуулан Үндсэн дүрэмд өөрчлөлт оруулах ба Холбооны нэрийн тухайд солонгос хэлээрх нэршлийн талаарх Солонгосын 16 орон нутгийн саналыг авсны дараа дараагийн Бүгд хуралд санал дэвшүүлнэ.
3. Салбар хорооны нэрийг өөрчлөх тухайд өнгөрсөн 1998 онд БНСУ-ын Кёнсанбүг    мужаас байгуулан ажиллуулж буй Эдийн засаг, худалдааны хороог эдийн засаг, худалдаа голчилсон үйл ажиллагаанаас цаг үеийн шаардлагад нийцүүлэн хүмүүнлэгийн салбарыг хүртэл хамруулан харилцаа хамтын ажиллагааг өргөжүүлэхийн тулд Эдийн засаг, хүмүүнлэгийн хороо хэмээн нэрлэх санал тавив.
 Хуралд оролцогчид уг саналыг хэлэлцсэний эцэст нэрийг өөрчлөхийг дэмжсэн /Үндсэн дүрмийн 11-р зүйлд үндэслэсэн/ бөгөөд гагцхүү гишүүн орны хэл бүрээр тухайн улсад хэрэглэхэд зохимжтой нэршлийг сонгохоор болж үүнийг Бүгд хуралд санал оруулахаар болов.
4. ОХУ-ын Сахагийн БНУ-аас гишүүн орон нутаг хооронд биеийн тамир, спортын харилцааг идэвхжүүлэхийн тулд Биеийн тамирын хороог байгуулах санал тавьсан/Үндсэн дүрмийн 11-р зүйлд үндэслэсэн/. Уг асуудлыг дэмжиж байсан ч салбар хороодын тоо хэт олширч мөн чиглэл нь хэт нарийвчлагдаж байна, мөн олон хороодыг адил төстэй шинжээр нь нэгтгэх хэрэгтэй гэсэн санал ч бас гарч байсан ба асуудлыг дараагийн Бүгд хуралд тайлагнахаар болсон.

Бусад

Үүгээр Ажлын хорооны 9-р хурлын үр дүнг англи, хятад, япон, солонгос, монгол, орос 6 хэлээр гарган Холбооны нийт гишүүн орон нутгуудад тараана. 

2013 оны 9 сарын 11-ний өдөр

Зүүн хойд Азийн бүс нутгийн Засаг захиргаадын холбоо

Ажлын хорооны 9-р хурал

